
ABSTRAK

Barangan harian merupakan barangan keperluan bagi setiap manusia. Setiap
manusia dalam dunia ini perlu membeli barangan harian untuk keperluan seharian
mereka. Tetapi pelbagai masalah dan kekangan yang perlu ditempuhi ketika membeli
barangan harian secara konvensional seperti kekangan dari segi masa, keselamatan
perjalanan dan kesukaran membawa barangan yang dibeli di pasaraya. Pada tahun
2012, kerajaan Malaysia telah memperkenalkan Program Transformasi Kedai Runcit
(TUKAR) di bawah Aktivi Ekonomi Utama Nasional (NKEA) bagi membantu
memodenkan kedai runcit tradisonal supaya dapat berdaya saing dengan pasaraya
besar yang lain. Pada akhir tahun 2012, sebanyak 512 pengusaha kedai runcit telah
Berjaya menyertai program TUKAR dan dianggar sebanyak 5,000 pengusaha akan
mengikuti program TUKAR menjelang tahun 2020. Matlamat utama projek ini
adalah membangunkan satu sistem bagi membantu pengguna membeli barangan
harian secara atas talian berserta dengan penghantaran di rumah dan membantu
pengusaha TUKAR memasarkan barangan harian mereka secara atas talian dengan
kos yang lebih murah dan berkesan. Berdasarkan kepada metodologi prototaip,
sistem ini akan dibangunkan menggunakan bahasa pengatur caraan PHP dan
pangkalan data mengunakan MySQL. Hasil projek adalah suatu sistem yang
berupaya untuk membolehkan pelanggan membeli barangan harian secara atas talian

dan pengusaha TUKAR dapat menjual barangan mereka secara atas talian.

ABSTRACT

Groceries are some of the important things in human life. Every human in
this world need to buy groceries everyday to fulfill their daily needs. But various
problems and constraints to be encountered when buying groceries item such
conventional terms of time constraints, travel safety and the difficulty in bringing the
groceries purchased in the supermarket. In 2012, the Malaysian government
introduced the Small Retailer Transformation Programme (TUKAR) under the
National Key Economic Area (NKEA) to help modernize traditional grocer to be
competitive with other large supermarket. At the end of 2012, a total of 512 retailer
have successfully joined the TUKAR program and is estimated at 5,000 grocer will
follow the TUKAR program by 2020. The main goal of this project is to develop a
system to help customers buy groceries online with home delivery and assist
TUKAR’s grocer to market their groceries online with cheaper cost and effective.
Based on the methodology of the prototype, the system will be developed using the
PHP programming language and MYSQL for the database. Outcome of the project is
a system that able to allow customers to purchase groceries online and TUKAR

grocerer can sell their product online.

BAB 1

PENGENALAN

1.1 Pendahuluan

Kehidupan manusia pada masa kini saling berkaitan dengan Teknologi
Maklumat. Perkembangan Teknologi Maklumat yang berkembang pesat
membolehkan kehidupan pada masa kini bertambah mudah dan cepat. Oleh yang
demikian, ia adalah satu peluang keemasan kepada usahawan untuk menceburi
perniagaan yang berkaitan dengan Teknologi Maklumat memandangkan

keperluannya semakin meningkat dari semasa ke semasa.

Antara peluang yang boleh di ambil oleh usahawan tidak lain tidak bukan
adalah dalam bidang perniagaan. Aktiviti perniagaan boleh di kategorikan kepada
dua jenis iaitu perniagaan luar talian dan perniagaan dalam talian . Menurut
encyclopedia, luar talian bermaksud tidak bersambung dengan internet,
perkhidmatan atas talian atau rangkaian dalaman. Manakala dalam talian bermaksud
boleh digunakan dengan segera dan bersambungan dengan internet. Oleh itu,
Perniagaan luar talian boleh di tafsirkan sebagai aktiviti perniagaan yang di jalankan
tanpa melibatkan penggunaan internet dan perlu bersemuka dengan penjual seperti
perniagaan kedai runcit. Manakala perniagaan dalam talian bermaksud aktiviti
perniagaan yang dijalankan menggunakan penggunaan internet tanpa bersemuka

dengan pelanggan seperti perniagaan menjual ebook di laman web.



Barangan harian merupakan barangan keperluan bagi setiap manusia. Tetapi
mengikut statistik menunjukkan jenis barangan yang tertinggi di beli secara atas
talian ialah barangan yang berasaskan aktiviti perlancongan termasuk tiket kapal
terbang dan buku. Ini menunjukkan penjualan barangan harian masih dilakukan
secara tradisonal dan peluang untuk menjadikan barangan harian dapat dijual atas
talian adalah suatu peluang yang besar.

E-dagang merupakan term yang biasa digunakan untuk mengambarkan
aktiviti perniagaan atas talian. Menurut Turban (2012), e-dagang digambarkan
sebagai proses membeli, menjual, memindahkan, atau bertukar produk,

perkhidmatan atau maklumat melalui rangkaian komputer, termasuklah Internet.

Bab ini menguraikan mengenai teknologi yang akan diimplementasikan
dalam pembangunan sistem ini secara ringkas. Bab ini juga, akan menerangkan
secara umum bagaimana sistem ini berfungsi. Masalah yang dihidapi oleh sistem
juga diterangkan. Matlamat, objektif dan skop sistem disertakan dan pada akhir bab
ini, faedah yang diperolehi oleh penggguna selepas sistem ini berjaya dibangunkan

juga dijelaskan.

1.2  Latar Belakang Masalah

Setiap hari manusia meluangkan masa untuk membeli barangan harian untuk
keperluan seharian kita. Masalah yang timbul ketika membeli barangan harian secara
konvensional ialah seperti mencari parkir, mencari barangan harian, beratur untuk
membayar, mengangkat barangan yang telah dibeli, dan menempuhi kesesakan jalan

raya.

Sistem pembelian secara talian yang ada sekarang ini kurang bertumpu
kepada barang keperluan harian seperti ikan, ayam, sayuran dan barangan harian



lain. Kebanyakannya mengambil masa yang agak lama untuk sesuatu barangan itu
sampai apabila kita menyuruh kedai menghantar barangan yang dipesan. Dan lebih
teruk lagi apabila kedai tersebut terlupa kerana tidak mempunyai sistem yang

sistematik.

Dengan pertumbuhan pesat pusat pasaraya luar negara seperti Jusco, Tesco
dan Giant menyebabkan golongan pengusaha peruncitan yang kebanyakkan di
pelopori oleh rakyat malaysia menghadapi masalah yang kritikal terhadap perniagaan
mereka. Menurut Kementerian Perdagangan Dalam Negeri, Koperasi dan
Kepenggunaan (KPDNKK), Kerajaan telah mewujudkan sistem Tranformasi Kedai
Runcit (TUKAR) di bawah Aktiviti Ekonomi Utama Nasional (NKEA) bagi

meningkatkan kualiti berdaya saing dan memodenkan kedai runcit yang sedia ada.

1.3  Penyataan Masalah

Empat masalah umum yang telah dikenal pasti daripada hasil penyelidikan

dan kajian literatur berkaitan dengan tajuk projek ini adalah seperti berikut:

i) Pembelian barangan harian secara tradisional menyebabkan pelanggan
menghabiskan banyak masa yang berharga.

i) Penjualan barangan harian di malaysia pada masa kini masih secara
tradisional dan luar talian seperti JUSCO, TESCO, GIANT dan kedai
runcit termasuk kedai runcit yang telah menjalani program TUKAR.

iii) Terdapat syarikat yang telah menjalankan perniagaan menjual barangan
harian di atas talian tetapi hanya tertumpu di sekitar Kuala Lumpur
sahaja.

iv) Masih tidak ada lagi di Malaysia yang menyediakan portal kepada semua
pengusaha kedai barangan harian untuk menjual barangan mereka secara

atas talian.



1.4  Matlamat Projek

Matlamat utama projek ini adalah untuk membangunkan sistem portal
penjualan barangan harian yang berasaskan web bagi memudahkan pengguna
membeli barangan harian tanpa perlu keluar dari rumah dan memudahkan pengusaha
menjual barangan harian seterusnya dapat mempromosikan premis mereka dengan
lebih berkesan dan murah serta dapat meningkatkan keuntungan dengan

menyediakan platform jualan atas talian.

15  Objektif

Bagi mencapai matlamat yang digariskan di atas, tiga objektif utama projek

adalah seperti berikut:

1) Menyediakan dua jenis cara pembayaran iaitu secara atas talian dan
Cash on Delivery (bayaran semasa penghantaran)

i) Membentuk sistem yang membolehkan pelanggan membeli barangan
harian berserta dengan penghantaran.

iii) Menyediakan sistem yang membolehkan pengusaha penjual barangan
harian berdasarkan tempoh masa yuran keahlian yang ditawarkan.

1.6 Faedah Projek

Faedah projek adalah hasil yang boleh diperolehi daripada projek yang
dibangunkan. Berikut merupakan empat faedah projek yang diperolehi seperti
berikut:



i) Dapat memastikan barangan dihantar tepat pada masanya dan barangan
yang diterima pelanggan adalah betul dan tepat.

ii) Dapat membantu pengusaha yang telah menjalani program TUKAR
menjual barangan mereka secara atas talian.

1ii) Pengusaha premis perniagaan dapat meningkat hasil jualan.

iv) Pengusaha premis dapat mempromosikan premis dan barangan dengan

lebih efektif dan berkesan serta murah.

1.7  Skop

Skop yang terdapat pada projek ini adalah seperti berikut:

i)  Sistem adalah berasakan portal web.

i) Terhad kepada 300 jenis barangan harian terpilih sahaja.

iii) Bertumpu di kawasan Johor Bharu sahaja.

iv) Hanya satu pengusaha bagi satu kawasan sahaja dan pengusaha yang
telah berdaftar di bawah Kementerian Perdagangan Dalam Negeri,
Koperasi dan Kepenggunaan (KPDNKK) menerusi program TUKAR.

1.8  Kepentingan Projek

Projek ini diharapkan dapat memudahkan pengguna untuk membeli barangan
harian secara atas talian tanpa memerlukan pengguna keluar daripada rumah kerana
kaedah pembelian barangan harian yang diamalkan pada masa sekarang adalah
kurang efisen. Dengan adanya sistem portal ini juga dapat membantu pengusaha
premis perniagaan TUKAR mempromosikan dan menjual produk mereka secara atas

talian. Sekiranya sistem ini berjaya diimplementasikan dan dapat diterima pakai oleh



pengguna, maka ianya dapat memberikan faedah secara langsung dan tidak langsung
kepada pengguna dan juga pengusaha program TUKAR.

